PJESAE TRETE
KUVENDI

KREU |
ZGJEDHJA DHE AFATI

Neni 64
(Ndryshuar me ligjin nr.9404, daté 21.4.2008)

1. Kuvendi pérbéhet nga 140 deputeté, té zgjedhur me sistem proporcional me zona zgjedhore
shumemeérore.

2. Zona zgjedhore shumemérore pérputhet me ndarjen administrative t& njé prej niveleve té
organizimit administrativo-territorial.

3. Kriteret dhe rregullat pér zbatimin e sistemit zgjedhor proporcional, pér caktimin e zonave
zgjedhore dhe pér numrin e mandateve pér secilén zoné pércaktohen né ligjin pér zgjedhjet.

Neni 65
(Ndryshuar me ligjin nr.9404, daté 21.4.2008)

1. Kuvendi zgjidhet ¢do 4 vjet. Mandati i Kuvendit fillon me mbledhjen e paré té tij pas
zgjedhjeve dhe pérfundon né té njéjtén daté té té njéjtit muaj té vitit té katért nga data e mbledhjes sé
paré. Né c¢do rast, Kuvendi géndron né detyré deri né mbledhjen e paré t& Kuvendit té ri té zgjedhur.

2. Zgjedhjet pér Kuvendin e ri zhvillohen né periudhén zgjedhore mé té afért qé i paraprin datés
sé pérfundimit t& mandatit té Kuvendit. Periudhat zgjedhore dhe rregullat pér thirrjen e zgjedhjeve pér
Kuvendin pércaktohen né ligjin pér zgjedhjet.

3. Né rast shpérndarjeje té Kuvendit para pérfundimit t& mandatit té ploté, zgjedhjet thirren jo mé
voné se 45 dité pas shpérndarjes sé tij.

4. Kuvendi nuk mund té nxjerré ligje gjaté periudhés 60 dité para mbarimit t& mandatit té tij deri
né mbledhjen e paré té Kuvendit té ri, me pérjashtim té rasteve té vendosjes sé masave té
jashtézakonshme.

Neni 66

Mandati i Kuvendit zgjatet vetém né rast lufte dhe pér agq kohé sa vazhdon ajo. Kur Kuvendi
éshté i shpérndaré, ai rithirret vetiu.

Neni 67
(Ndryshuar me ligjin nr.9404, daté 21.4.2008)

1. Presidenti i Republikés e mbledh Kuvendin e porsazgjedhur jo mé paré se data e pérfundimit té
mandatit té Kuvendit paraardhés, por jo mé voné se 10 dité pas mbarimit t€ kétij mandati. Kur
Kuvendi paraardhés éshté shpérndaré para mbarimit t& mandatit, Presidenti i Republikés e mbledh
Kuvendin e ri jo mé voné se 10 dité pas shpalljes sé rezultatit té zgjedhjeve.

2. Né rast se Presidenti i Republikés nuk e ushtron kété kompetencé, Kuvendi vetémblidhet né
ditén e dhjeté té afatit té parashikuar né pikén 1 té kétij neni.

KREU II
DEPUTETET

Neni 68
(Ndryshuar me ligjin nr.9404, daté 21.4.2008)

1. Kandidatét pér deputeté paragiten né nivel zone zgjedhore nga partité politike, koalicionet
zgjedhore té partive politike, si dhe nga zgjedhésit. Njé kandidat mund té paraqgitet vetém pér njé nga

subjektet propozuese, sipas késaj pike. Renditja e kandidatéve pér deputeté né listat shumemérore nuk
mund té ndryshohet pas paragitjes sé listés né komisionin zgjedhor pérkatés. Rregullat pér regjistrimin
e kandidatéve pér deputeté pércaktohen né ligjin pér zgjedhjet.

2. Né ligjin pér zgjedhjet pércaktohen edhe kritere dhe rregulla té tjera té nevojshme pér
organizimin dhe zhvillimin e zgjedhjeve, duke pérfshiré ato pér regjistrimin e zgjedhésve, zhvillimin e
fushatés zgjedhore, administrimin, vliefshmériné e zgjedhjeve dhe shpalljen e rezultateve té tyre.

Neni 69

1. Nuk mund té kandidojné e as té zgjidhen deputeté, pa hequr doré nga detyra:

a) gjyqtarét, prokurorét;

b) ushtarakét e shérbimit aktiv;

c) punonjésit e policisé dhe té sigurimit kombétar;

¢) pérfagésuesit diplomatiké;

d) kryetarét e bashkive dhe té komunave, si dhe prefektét né vendet ku kryejné detyrat e tyre;

dh) kryetarét dhe anétarét e komisioneve té zgjedhjeve;

e) Presidenti i Republikés dhe funksionarét e larté t& administratés shtetérore té parashikuar nga
ligji.

2. Mandati i fituar né kundérshtim me paragrafin 1 té kétij neni éshté i pavlefshém.

Neni 70

1. Deputetét pérfagésojné popullin dhe nuk lidhen me asnjé mandat detyrues.

2. Deputetét nuk mund té ushtrojné njékohésisht asnjé detyré tjetér shtetérore, pérvec asaj té
anétarit t& Késhillit té Ministrave. Rastet e tjera té papajtueshmérisé caktohen me ligj.

3. Deputetét nuk mund té kryejné asnjé veprimtari fitimprurése gé buron nga pasuria e shtetit ose
e pushtetit vendor dhe as té fitojné pasuri té kétyre.

4. Pér cdo shkelje té paragrafit 3 té kétij neni, me mocion té kryetarit té Kuvendit ose té njé sé
dhjetés sé anétaréve té tij, Kuvendi vendos pér dérgimin e ¢éshtjes né Gjykatén Kushtetuese, e cila
konstaton papajtueshmériné.

Neni 71

1. Mandati i deputetit fillon ditén gé ai shpallet i zgjedhur nga komisioni pérkatés i zgjedhjeve.

2. Mandati i deputetit mbaron ose éshté i pavlefshém, sipas rastit:

a) kur ai nuk bén betimin;

b) kur heq doré nga mandati;

c) kur vértetohet njé nga kushtet e pazgjedhshmérisé ose papajtueshmérisé té parashikuara né
nenet 69, 70 paragrafét 2 dhe 3;

¢) kur mbaron mandati i Kuvendit;

d) kur mungon pa arsye mbi 6 muaj rresht né Kuvend,

dh) kur dénohet me vendim gjyqésor té formés sé preré pér kryerjen e njé krimi.

Neni 72
Para fillimit t& ushtrimit té mandatit deputetét béjné betimin né Kuvend.

Neni 73
(Ndryshuar me ligjin nr. 88/2012, daté 18.9.2012, ndryshuar paragrafi 3, me ligjin nr.76/2016, daté
22.7.2016)

1. Deputeti nuk mban pérgjegjési pér mendimet e shprehura né Kuvend dhe votat e dhéna pre;j tij

né ushtrim té funksionit. Kjo dispozité nuk zbatohet né rastin e shpifjes.
2. Deputeti nuk mund té arrestohet ose t’i higet liria né ¢farédo lloj forme apo ndaj tij té ushtrohet
kontroll personal ose i banesés, pa autorizimin e Kuvendit.

3. Deputeti mund té ndalohet ose té arrestohet pa autorizim kur kapet né kryerje e sipér ose
menjéheré pas kryerjes sé njé krimi té réndé. Prokurori i Pérgjithshém ose Drejtuesi i Prokurorisé sé
Posacme njofton menjéheré Kuvendin, i cili, kur konstaton se nuk ka vend pér procedim, vendos pér
hegjen e masés.

4. Pér céshtjet e parashikuara né paragrafét 2 dhe 3 té kétij neni, Kuvendi mund té diskutojé né
seancé me dyer té mbyllura, pér arsye té mbrojtjes sé té dhénave. Vendimi merret me votim té hapur.

KREU Il1
ORGANIZIMI DHE FUNKSIONIMI

Neni 74

1. Kuvendi i zhvillon punimet vjetore né dy sesione. Sesioni i paré fillon té hénén e treté té janarit
dhe sesioni i dyté té hénén e paré té shtatorit.

2. Kuvendi mblidhet né sesion té jashtézakonshém, kur kérkohet nga Presidenti i Republikés, nga
Kryeministri ose nga njé e pesta e té gjithé deputetéve.

3. Sesionet e jashtézakonshme thirren nga Kryetari i Kuvendit né bazé té njé rendi dite té
pércaktuar.

Neni 75

1. Kuvendi zgjedh dhe shkarkon Kryetarin e vet.
2. Kuvendi organizohet dhe funksionon sipas rregullores sé miratuar nga shumica e té gjithé
anétaréve.

Neni 76

1. Kryetari kryeson debatin, drejton punimet, siguron respektimin e té drejtave té Kuvendit dhe té
anétaréve té tij, si dhe pérfagéson Kuvendin né marrédhéniet me té tjerét.
2. Népunési mé i larté civil i Kuvendit éshté sekretari i pérgjithshém.
3. Shérbimet e tjera té nevojshme pér funksionimin e Kuvendit kryhen nga népunés té tjeré, sic
pércaktohet né rregulloren e brendshme.
Neni 77

1. Kuvendi zgjedh nga gjiri i tij komisione té pérhershme, si dhe mund té caktojé komisione té
posacme.

2. Kuvendi ka té drejté dhe, me kérkesé té njé sé katértés sé té gjithé anétaréve té tij, éshté i
detyruar té caktojé komision hetimi pér té shgyrtuar njé ¢éshtje té vecanté. Pérfundimet e tyre nuk jané
detyruese pér gjykatat, por mund t’i njoftohen prokurorisé, e cila i vleréson sipas procedurés ligjore.

3. Komisionet e hetimit veprojné sipas procedurés sé parashikuar me ligj.

Neni 78

1. Kuvendi vendos me shumicén e votave, né prani t€ mé shumé se gjysmés sé té gjithé anétaréve
té tij, pérveg rasteve kur Kushtetuta parashikon njé shumicé té cilésuar.
2. Mbledhjet e deputetéve gé mbahen pa u thirrur sipas rregullores, nuk sjellin asnjé pasojé.

Neni 79

1. Mbledhjet e Kuvendit béhen té hapura.

2. Me kérkesén e Presidentit té Republikés, té Kryeministrit ose té njé sé pestés sé deputetéve
mbledhjet e Kuvendit mund té béhen té mbyllura, kur pér kété kané votuar shumica e té gjithé
anétaréve té tij.



Neni 80

1. Kryeministri dhe ¢do anétar tjetér i Késhillit t&¢ Ministrave éshté i detyruar t’u pérgjigjet
interpelancave dhe pyetjeve té deputetéve brenda tri javéve.

2. Anétari i Késhillit t¢ Ministrave ka té drejté té marré pjesé né mbledhjet e Kuvendit ose té
komisioneve té tij; atij i jepet fjala sa heré gé e kérkon.

3. Drejtuesit e institucioneve shtetérore, me kérkesé té komisioneve parlamentare, japin
shpjegime dhe informojné pér ¢éshtje té ndryshme té veprimtarisé sé tyre pér sa e lejon ligji.

KREU IV
PROCESI LIGIVENES

Neni 81

1. Té drejtén pér té propozuar ligje e ka Keéshilli i Ministrave, ¢cdo deputet, si dhe 20 mijé
zgjedhés.

2. Miratohen me tri té pestat e té gjithé anétaréve té Kuvendit:

a) ligjet pér organizimin dhe funksionimin e institucioneve, té parashikuara nga Kushtetuta;

b) ligji pér shtetésing;

c) ligji pér zgjedhjet e pérgjithshme dhe vendore;

¢) ligji pér referendumet;

d) kodet;

dh) ligji pér gjendjen e jashtézakonshme;

e) ligji pér statusin e funksionaréve publiké;

é) ligji pér amnisting;

f) ligji pér ndarjen administrative t& Republikés.

Neni 82

1. Propozimi i ligjeve, kur éshté rasti, duhet té shogérohet kurdoheré me raportin gé pérligj
shpenzimet financiare pér zbatimin e tij.

2. Asnjé projektligj jogeveritar gé bén té nevojshme rritjen e shpenzimeve té buxhetit té shtetit
ose qé pakéson té ardhurat, nuk mund té miratohet pa marré mendimin e Késhillit t& Ministrave, i cili
duhet té shprehet brenda 30 ditéve nga data e marrjes sé projektligjit.

3. Né gofté se Késhilli i Ministrave nuk shprehet brenda afatit té mésipérm, projektligji kalon pér
shqyrtim sipas procedurés sé zakonshme.

Neni 83

1. Projektligji votohet tri heré: né parim, nen pér nen dhe né térési.

2. Kuvendi, me kérkesé té Késhillit t& Ministrave ose té njé sé pestés sé té gjithé deputetéve,
mund té shqyrtojé e té miratojé njé projektligj me proceduré té pérshpejtuar, por jo mé paré se njé
javé nga fillimi i procedurés sé shqyrtimit.

3. Procedura e pérshpejtuar nuk lejohet pér shqyrtimin e projektligjeve té parashikuara né nenin
81 paragrafi 2, me pérjashtim té nénparagrafit “dh”.

Neni 84

1. Presidenti i Republikés shpall ligjin e miratuar brenda 20 ditéve nga paragitja e tij.

2. Ligji quhet i shpallur, né gofté se Presidenti i Republikés nuk ushtron té drejtat e parashikuara
né paragrafin 1 té kétij neni dhe né paragrafin 1 té nenit 85.

3. Ligji hyn né fugi me kalimin e jo mé pak se 15 ditéve nga botimi i tij né Fletoren Zyrtare.

4. Né rastet e masave té jashtézakonshme, si dhe né rast nevoje e urgjence, kur Kuvendi vendos
me shumicén e té gjithé anétaréve dhe Presidenti i Republikés jep pélgimin, ligji hyn né fuqi
menjéheré, vetém pasi té jeté njoftuar publikisht. Ligji duhet té botohet né numrin mé té paré té
Fletores Zyrtare.

Neni 85

1. Presidenti i Republikés ka té drejté ta kthejé ligjin pér rishqyrtim vetém njé heré.
2. Dekreti i Presidentit pér rishgyrtimin e njé ligji e humbet fuginé, kur kundér tij votojné
shumica e té gjithé anétaréve té Kuvendit.



